
NOTA 

minn: Presidenza 

lil: Kunsill 

Suġġett: Direttiva li temenda d-Direttiva 2011/16/UE dwar il-kooperazzjoni 
amministrattiva fil-qasam tat-tassazzjoni (DAC8) 

- Approċċ ġenerali 
  

 

DIKJARAZZJONI MILL-BELĠJU 

"Il-Belġju jilqa' b'sodisfazzjon u jappoġġa bis-sħiħ l-aġġornament il-ġdid tad-direttiva dwar 

il-kooperazzjoni amministrattiva (DAC). Din id-direttiva l-ġdida hija pass importanti ieħor 

biex jissaħħaħ l-iskambju ta' informazzjoni dwar kwistjonijiet ta' taxxa. Huwa ta' importanza 

kruċjali għalina li kulħadd iħallas is-sehem ġust tiegħu ta' taxxi, anke negozji u individwi li 

joperaw bi kriptoassi u flus elettroniċi. 

Naqblu mat-test ta' kompromess finali dwar id-DAC8. 

Fl-istess ħin, aħna nemmnu li rridu nfittxu modi biex l-amministrazzjonijiet tat-taxxa jkunu 

jistgħu jittraċċaw u jidentifikaw avvenimenti taxxabbli bl-aktar mod effiċjenti possibbli. 

Dan japplika b'mod partikolari għal obbligu legali u f'waqtu li jiġu inklużi n-numri ta' 

identifikazzjoni tat-taxxa (NIT) fil-kuntest tal-iskambju awtomatiku obbligatorju ta' 

informazzjoni dwar rapporti għal kull pajjiż skont id-Direttiva 2011/16/UE (DAC4). 

Aħna nemmnu li huwa rakkomandabbli ħafna li l-Istati Membri kollha jagħmlu użu mill-

possibbiltà li jibdew jimplimentaw ir-rappurtar tan-NIT mill-1 ta' Jannar 2024 'l quddiem 

fid-dawl tal-funzjonament tajjeb tal-portijiet sikuri fid-direttiva tal-pilastru 2 (Direttiva tal-

Kunsill (UE) 2022/2523 tal-14 ta' Diċembru 2022 dwar l-iżgurar ta' livell minimu globali ta' 

tassazzjoni għal gruppi ta' intrapriżi multinazzjonali u gruppi domestiċi fuq skala kbira fl-

Unjoni). 

Fl-aħħar nett, nappellaw lill-Kummissjoni biex tagħti segwitu għal din il-kwistjoni u tqis din 

id-dikjarazzjoni f'emendi futuri tad-DAC." 

